
himoya masalasi ilmiy jihatdan tadqiq etilgan. 

Shu bilan birgalikda jahon miqyosida 

qariyalarning ijtimoiy ta’minoti va ijtimoiy 

himoya tizimi oʻrganilgan. 

Аннотация: В статье научно 

исследована проблема социального 

обеспечения и социальной защиты пожилых 

людей на международном уровне. 

Одновременно изучалась система 

социального обеспечения и социальной 

защиты пожилых людей во всем мире. 

KIRISH 

Aholining qarishi juda aralash hodisadir. Bir tomondan, bu jamiyat hayotining 

yaxshilanganligidan dalolat beradi, chunki “odamlar yaxshi ovqatlanish, sanitariya sharoitlari, 

tibbiyot, sog‘liqni saqlash, ta’lim va iqtisodiy farovonlik tufayli uzoq umr koʻrishadi[1]”. Boshqa 

tomondan, aholining qarishi butun dunyo hamjamiyatini qiyinlashtirmoqda va shoshilinch 

ravishda qarilik davridagi odamlarning huquqlarini himoya qilish va ularni ijtimoiy 

mohofazalash uchun davlatlar tomonidan chora tadbirlarni amalga oshirish masalasi asosiy 

e’tiborda. Xalqaro hamjamiyat 80-yillardan boshlab qarilik davridagi odamlarga nisbatan 

siyosatni qoʻllab-quvvatlashni kuchaytira boshladi. 1982-yilda Birlashgan Millatlar 

Tashkilotining Bosh Assambleyasi qarish boʻyicha Vena xalqaro harakat rejasini tasdiqladi va bu 

http://www.supportscience.uz/index.php/ojss


Oriental Journal of Social Sciences  ISSN: 2181-2829 

www.supportscience.uz/index.php/ojss  158 

quyidagilarni tasdiqladi: “Inson huquqlari umumjahon deklaratsiyasida mustahkamlangan asosiy 

va ajralmas huquqlar toʻla qarish jarayoniga hech qanday istisnosiz amal qilinadi”[2]. 

Qarilik davridagi odamlarning oʻrni va roli toʻg‘risidagi qarashlar 1991-yil 16-dekabrda 

BMTning Bosh assambleyasi tomonidan qabul qilingan “Qariyalarning toʻliq hayotini 

ta’minlash” BMT tamoyillarida toʻliq aks etgan. Bunda 18 tamoyillar besh guruhga 

birlashtirilgan: mustaqillik, ishtirok etish, parvarish qilish, ichki potentsialni, qadr-qimmatni 

roʻyobga chiqarish[3]. 

1992-yilda Vena konferensiyasida qarish boʻyicha xalqaro harakatlar rejasining oʻn yilligi 

munosabati bilan Birlashgan Millatlar Tashkiloti Bosh Assambleyasi qarish toʻg‘risidagi 

deklaratsiyani qabul qildi[4], unda qarish bilan bog‘liq milliy tashabbuslarni qoʻllab-

quvvatlashga chaqirilgan. Dekloratsiyada 1992–2001 yillarga moʻljallangan harakatlar 

strategiyasi belgilangan.  

ASOSIY QISM 

Keyingi qadam 2002-yilda Madridda Qarish toʻg‘risidagi BMTning Ikkinchi Jahon 

Assambleyasi natijasida Madridning qarish boʻyicha xalqaro harakatlar rejasi qabul qilingan[5], 

unga muvofiq davlatlar inson huquqlarini himoya qilish va qariyalarni ijtimoiy muhofazalash 

hamda kamsitilish va e’tiborsizlikni yoʻq qilish boʻyicha majburiyatlarini tasdiqladilar.  

Birlashgan Millatlar Tashkiloti Bosh Assambleyasi 1999-yilni Xalqaro qariyalar yili deb 

e’lon qilishga qaror qildi. Ushbu e’lon Birlashgan Millatlar Tashkiloti Bosh kotibi Kofi Annan 

tomonidan 1998-yil 1-oktyabr – Xalqaro qariyalar kunida e’lon qilingan. 

Qarilik davridagi odamlarning zaifligi butun dunyoda tan olingan. 2009-yil iyul oyida II 

Butunjahon assambleyasida Birlashgan Millatlar Tashkiloti Bosh kotibi Pan Gi Mun qarilik 

davridagi odamlar «alohida himoyaga va qoʻllab-quvvatlashga» muhtoj ekanliklarini aytishdi[6]. 

Gap shundaki, qarilik ularni kasalliklarga ham, zoʻravonlik va ekspluatatsiyaga nisbatan koʻproq 

zaiflashtiradi. Iqtisodiy va moliyaviy inqiroz davrida qariyalar ayniqsa himoyasiz boʻlib 

qoladilar. Ular firibgarlik kabi har xil turdagi jinoyatlarga nisbatan yordamga muhtojdirlar. 

Birlashgan Millatlar Tashkiloti Bosh kotibi ta’kidlaganidek, “… qarilik davridagi odamlar 

ijtimoiy himoyaga muhtoj guruh boʻlib, bir tomondan jamiyat rivojiga alohida hissa qoʻshadi, 

boshqa tomondan esa alohida himoya va qoʻllab-quvvatlashga muhtoj”[7]. 

Birlashgan Millatlar Tashkilotining Inson huquqlari boʻyicha Oliy komissari Navi Pillay 

2010-yilda bergan bayonotida qarilik davridagi odamlarni har tomonlama huquqiy himoya qilish 

zarurligini ta’kidladi, bu koʻpincha “jamiyatning eng himoyasiz va unutilgan qismi” 

hisoblanadi[8]. Uning fikricha, insonning barcha huquqlari va asosiy erkinliklarini 

rag‘batlantirish va himoya qilish, shu jumladan rivojlanish huquqi, barcha yoshdagi odamlar 

uchun ijtimoiy integratsiyalashgan jamiyatni yaratish uchun zarur shartdir, bunda qarilik 

davridagi odamlar kamsitishsiz va tenglik asosida toʻliq ishtirok etadilar. 

1966-yildagi “Ijtimoiy, iqtisodiy va madaniy huquqlar toʻg‘risida” xalqaro paktning 9-

moddasi (bundan keyin - Pakt) “har kimning ijtimoiy ta’minotga, shu jumladan ijtimoiy 

sug‘urtaga boʻlgan huquqi”, qarilik yoshida nafaqa olish huquqi bilvosita tan olingan.  

Yuqorida aytilganlarning barchasini inobatga olgan holda, shuni e’tirof etish kerakki, 

xalqaro hujjatlarning qabul qilinishi qariyalarning muammolari toʻg‘risida aholining 

xabardorligini oshiradi, qonunchilikdagi kamchiliklarni bartaraf qiladi va qarilik davridagi 

odamlarning huquqlarini hurmat qilish va ijtimoiy himoyasi va ta’minoti boʻyicha davlatlarga 

aniq majburiyatlarni yuklaydi. 

Qarilik davridagi odamlarni ijtimoiy himoya qilish asoslarini tavsiflashda, uning ikkita 

asosiy funksiyalari aniqlanadi: va ijtimoiy xizmatlar (hayot muhitida qoʻllab-quvvatlash) va 

ijtimoiy ta’minot (pensiya toʻlash, nafaqa berish) boʻyicha xizmatlar. Qarilik davridagi yoshdagi 

kishilarga eng muhim xizmat turlarini taqdim etishning asosiy tizimlari “rasmiy” va “norasmiy” 

deb nomlanadi. Rasmiy xizmatlarga hukumat, hayriya, xususiy muassasalar va agentliklar, 

norasmiy xizmatlarga oila a’zolari, doʻstlari va qoʻshnilari kiradi. Rivojlangan G‘arb davlatlari 

va AQShda rasmiy xizmatlarni taqdim etishning oʻziga xos xususiyati shundaki, ular qariyalarga 

qariyalarning yashash joylarida taqdim etiladi. 

Hozirgi kunda xorijiy mamlakatlardagi kunduzgi tibbiy yordam markazlaridan tashqari, 

nafaqat vaqtinchalik, balki doimiy yashashni taklif qiluvchi muassasalar mavjud. Masalan, 

Shvetsiyada bu uyda yashashni istamaydigan odamlar uchun keng qamrovli parvarish va 

davolash xizmatiga ega boʻlgan qariyalar uchun uy. Qariyalar uchun uylar an’anaviy xizmat 

turidir va Shvetsiyada koʻpgina qariyalar buni afzal koʻrishadi. Buyuk Britaniyada pansionatlar 

vaqtincha yoki doimiy yashash joylarini taklif qiladilar, ularning aksariyati qariyalarga, oilasiz 

va qarindoshlari parvarish qilishga qodir boʻlmaganlarga moʻljallangan. 

Qariyalarni ijtimoiy himoya qilish borasida Osiyo mamlakatlari tajribasi ham e’tiborga 

loyiqdir. Osiyoning koʻpchilik davlatlarida qariyalami ijtimoiy qoʻllab-quvvatlashning davlat, 

nodavlat va oilaviy yordam shakllari keng tarqalgan. Yaponiyada davlat darajasida ijtimoiy 

sug‘urtalash jamg‘armalari hisobidan yolg‘iz qarilik davridagi va nogironlarni kasal boʻlgan 

holatlarda uy sharoitida tibbiy xizmat xarajatlarini qisman kompensatsiyalash dasturi amalga 

oshirilmoqda. Bundan tashqari, mamlakatda yolg‘iz qariyalar va nogironlarni boqishda oilaga 

vaqtinchalik yordam beruvchi kunduzgi statsionarlar soni ham koʻpaymoqda[8]. 

Yevropaning koʻpchilik mamlakatlarida yolg‘iz qariyalarga uy sharoitida yordam 

koʻrsatish tizimi tashkil qilingan. Jumladan, Vengriyada yolg‘iz qariyalar uchun maxsus 

kunduzgi muloqotda boʻlish va muolaja uylari faoliyat koʻrsatadi. Fransiyada yolg‘iz qariyalar 

oila homiyligiga olingan, Boltiq boʻyi mamlakatlari Litva, Latviya va Estoniyada esa yolg‘iz 

qariyalarga uy sharoitida yordamning patronat xizmati rivojlangan. Ushbu mamlakatlarda 

maxsus tayyorlangan ijtimoiy xizmat hodimlari yolg‘iz qarilik davridagi bemorlarga kerakli 

tovarlarni xarid qilishda, ovqat tayyorlashda, xonalarni yig‘ishtirishda yordam beradi, ular bilan 

birga mutolaa qiladi va suhbatdosh boʻladi. 

Jumladan, Indoneziyada qariyalarga koʻrsatilayotgan ijtimoiy yordam boshqa 

rivojlanayotgan mamlakatlardan farqlanib, u davlat va oilaviy yordamdan tashkil topgan. 

Indoneziyaliklar qariyalarni, oilaning qarilik davridagi a’zolarini chuqur hurmat qilishadi. 

Indoneziya olimlari tomonidan oʻtkazilgan tadqiqot natijalarining koʻrsatishicha, Indoneziyada 

qariyalar uchun asosiy daromad manbai oila hisoblanadi. 

Hindistonda qariyalarni mutlaq va nisbiy sonining ortishi muhim demografik muammo 

hisoblanadi. Mamlakat hozirgi vaqtda qariyalar soni boʻyicha dunyoda ikkinchi oʻrinda turadi. 

Statistik ma’lumotlarga koʻra, 1991-yilda mamlakatda qariyalar (60 yosh va undan yuqori) soni 

55,3 mln kishini tashkil etgan boʻlsa, 2000-yilga kelib ulaming soni 75,9 mln kishiga yetgan yoki 

37,2 foizga koʻpaygan BMT demograflarining taxminiga  koʻra, 2021-yilda mamlakatda 

qariyalar soni 136,5 mln kishiga yetadi (jami aholining 10 % i). Bu mamlakatda ijtimoiy-

demografik siyosatni shakllantirish va qariyalar uchun xizmatlami rejalashtirishga alohida e’tibor 

qaratish lozimligini taqozo etadi. Hindistonda muhtoj qariyalarga ijtimoiy yordam koʻrsatish 

an’anasi mavjud. Qariyalar, jumladan, kambag‘al, kasal, uysiz qariyalar davlat va turli hayriya 

tashkilotlaridan yordam oladi. Hindiston hukumati 1984-yilda qariyalarga xizmat koʻrsatuvchi 

birinchi koʻngillilar tashkilotiga rasmiy mablag‘ ajratish toʻg‘risida qaror qabul qilgan. 1992-

yilda mamlakatda “Aholi farovonligi” vazirligi tomonidan “Qarilik davridagi yoshda bardamlik” 

dasturi ishlab chiqilgan. Uning maqsadi qariyalar va kunduzgi muloqotda boʻlish uylarida 

ishlovchilar uchun zarur subsidiyalar olishda yordam koʻrsatuvchi koʻngilli tashkilotlar 

faoliyatini rag‘batlantirish, qariyalar uchun bepul tibbiy xizmat koʻrsatishdan iborat boʻlgan. 

Hozirgi vaqtda Hindistonda davlat darajasida faoliyat koʻrsatayotgan ixtiyoriy hayriya 

tashkilotlari mavjud: 

- Bharat Samai pensionerlar Assotsiatsiyasi; 

- CARITAS Hind tashkiloti; 

- Yoshi boʻyicha pensionerlaming Hind Assotsiyasi; 

- “Qariyalarga yordam” jamiyati; 

- Qariyalarga g‘amxoʻrlik koʻrsatish jamiyati. 

http://www.supportscience.uz/index.php/ojss


Oriental Journal of Social Sciences  ISSN: 2181-2829 

www.supportscience.uz/index.php/ojss  161 

Bugungi kunda koʻplab rivojlangan mamlakatlarda, masalan, AQSh, Yaponiya, Frantsiya, 

Polsha va boshqalar, qarilik davridagi odamlar uchun turli xil oʻquv muassasalari (maxsus 

kurslar, oʻquv markazlari, davlat universitetlari va fakultetlari) ochilmoqda, ularda psixologik, 

iqtisodiy va sotsiologik tadqiqotlar asosida oʻquv dasturlari yaratilmoqda.  

Yaponiyada 60-yillarda qariyalar uchun maxsus sinflar tashkil etildi. Yaponiya ta’lim 

tizimi doirasida ish olib boradigan tashkilotlar turli xil oʻquv dasturlarni taklif qilishdi, 1965-

yilda hukumat mahalliy hokimiyatlarga qariyalar uchun uzluksiz ta’lim tizimini ishlab chiqishni 

topshirdi. 1980-yildan beri ushbu tizim muntazam ravishda faoliyat koʻrsatmoqda. 

Gollandiya “Uzoq muddatli pensiya” loyihasi doirasida qarilik davridagi odamlarni 

oʻqitish bilan shug‘ullanadigan ishlab chiqarish va muassasalar sohasida korxona va tashkilotlar 

oʻrtasida yaqindan hamkorlik qiladi. Ushbu loyihaning maqsadi pensiya yoshidagi ishchilaraga 

ta’lim olish imkoniyatlarini berishdir. Besh va yetti kunlik kurslar mahalliy markazlarda yoki 

ta’lim tashkilotlarida oʻtkaziladi. Ularning vazifasi odamlarga pensiya bilan bog‘liq 

oʻzgarishlardan qanday omon qolishlarini oʻrganishga yordam berishdir. 

Shvetsiyada aholining ijtimoiy himoya qilish tizimi shved “umumiy faravonlik davlati” 

ning asosiy xususiyati hisoblanadi. Davlat ijtimoiy nochor aholi toifalariga ijtimoiy ne’matlarni 

qayta taqsimlash vazifasini oʻz zimmasiga oladi. Jamiyatda yuzaga kelgan ehtiyojlar darajasiga 

mos nafaqalar turlarining xilma-xilligini (pensiyalar, nafaqalar, uylarda qariyalarni yashashi 

ta’minlashni) belgilaydi. 

Amerika Qoʻshma Shtatlarida “Mediker” milliy davlat dasturi 65 yoshdan oshgan 

fuqarolar va nogironlar uchun tashkil etilgan. Bu dastur asosan kam ta’minlangan aholi 

qatlamlari uchun tashkil etiladi. Bu dastur umumiy soliqlardan moliyalashtiriladi.  

AQShda ishlovchilarning pensiyaga chiqqandan keyingi moddiy ta’minoti, odatda, uch 

manba: pensiya, ya’ni ijtimoiy ta’minot, ish beruvchilar tomonidan taqdim etiladigan pensiyalar, 

shuningdek, shaxsiy omonatlardan iborat boʻladi. Ushbu uch manba birgalikda fuqarolarning 

qarilikda moddiy xavfsizligini ta’minlab berishi lozim boʻladi. 

XULOSA 

Koʻpgina mamlakatlar qarilik davridagi yoshdagi aholini jalb qiladigan dastur va 

tashabbuslarni taklif qilishgan. Ushbu dasturlar va tashabbuslar rivojlanib, tarqalmoqda va ba’zi 

hollarda davlat dasturlariga aylantirilmoqda; Qarish populyatsiyasining ahamiyati va oqibatlari 

boshqa siyosatchilar tomonidan ham tan olinadi. Qayerda boʻlsa ham, qarilik davridagi fuqarolar 

davlatning moliyaviy yordamida boshqa yosh guruhlariga nisbatan ustunlikka ega, chunki ular 

nafaqat umumiy xizmatlar va infratuzilmani, balki yoshga qarab yoʻnaltirilgan maxsus 

moliyalashtirish vositalaridan ham foydalanadilar.  Bir qator mamlakatlarda qarilik davridagi 

kishilarning qarishi va ehtiyojlari bilan shug‘ullanadigan mustaqil maslahat organlari, masalan 

ilmiy va ishbilarmon doiralar, nodavlat tashkilotlari (NNT) vakillari mavjud. Bunday 

organlarning vazifasi davlat dasturlarini ishlab chiqish va amalga oshirishda koʻmaklashish va 

maslahat berish, ular shuningdek, hukumatlarning haqiqiy harakatlarini kuzatish va baholash 

uchun kuzatuvchi sifatida ishtirok etishlari mumkin, Chunki qarilik davridagi odamlarning 

ehtiyojlari koʻpincha yuqoridan koʻrinmaydi. Bunday maslahat organlarining vazifasi faktlarni, 

mulohazalar va fikrlarni amaliy tavsiyalarga tarjima qilish, taklif qilinayotgan choralarning 

ehtimoliy oqibatlarini baholash, vaziyatni yaxshilash boʻyicha takliflar berish va qarorlarning 

mahalliy va jamoatchilik darajasida bajarilishi ustidan yaqin va doimiy nazorat oʻrnatishga 

yordam berishdir.  

